
KUCHING: Kempen Hentikan
Rabies 2024 anjuran Boehringer
Ingelheim Malaysia, diperluaskan
lagi ke tiga daerah iaitu Kota
Samarahan, Lundu dan Bau
bagi menyokong usaha Kerajaan
Sarawak dalam misi bebas
rabies menjelang 2030.

Ketua Kesihatan Haiwan
Boehringer Ingelheim (Malaysia,
Singapura, Indonesia) Dr Kam
Kok Yen berkata, berdasarkan
kejayaan tahun lalu yang
tertumpu di Serian, kali ini
mereka memperluaskan
rangkaian kempen ke tiga
daerah tersebut.

"Kempen ini memberikan
penekanan kepada inisiatif
pendidikan dalam kalangan
murid sekolah,

"Kita menyasarkan lebih
300 murid sekolah terlibat
dalam kempen ini dengan
harapan melengkapkan mereka
dengan ilmu pengetahuan,
meningkatkan kesedaran dan
pemahaman pencegahan
penyakit rabies," katanya.

Beliau berkata demikian

ketika berucap dalam Majlis
Perasmian Kempen Stop Rabies
2024 di sini, kelmarin.

Tambah beliau, inisiatif itu
merangkumi usaha vaksinasi,
pendidikan dan pemantauan
yang meliputi kawasan geografi
tambahan termasuk ketiga-tiga
daerah terbabit.

Jelasnya, usaha itu
diperluaskan dengan tujuan
menyokong matlamat bebas
rabies di Sarawak menjelang
2030.

“Kempen Hentikan Rabies
diperkenalkan bagi menyokong
misi kami untuk meningkatkan
kesihatan haiwan dan manusia
di seluruh dunia. Kami juga
komited menyokong Sarawak
dalam usaha memerangi rabies,’
katanya lagi.

Beliau memberitahu,
Boehringer Ingelheim mula
mengadakan kempen vaksinasi
rabies percuma untuk anjing dan
kucing pada 27 Julai hingga 28
Julai di Kota Samarahan, Bau
dan Serian.

"Saya mengesa agar pemilik
haiwan peliharaan di Sarawak
agar memberi kerjasama dalam
usaha ini dengan menghantar

KEMPEN... Buckland Bangik dan Dr Kam Kok Yen merasmikan Kempen
Hentikan Rabies 2024 di Riverine Ballroom, semalam.

haiwan peliharaan mereka untuk
divaksin.

"Dengan mengambil langkah
penting ini, kita dapat mencegah
penyebaran penyakit rabies
dalam kalangan komuniti,
keluarga serta melindungi
haiwan peliharaan,” jelasnya.

Beliau mendedahkan kempen

itu dianjurkan dengan kerjasama
Malaysia One Heath University
Network (MyOHUN), agensi
kesihatan awam dan rakan
strategik yang lain.

Timbalan Pengerusi
Jawatankuasa Pengurusan
Bencana Sarawak Datu Buckland
Bangik turut hadir.

Tingkat akses rawatan HIV

KUCHING: Seramai 365
pelajar melibatkan 11 institusi
pendidikan awam dan swasta
menyertai Program Kesedaran
dan Pendidikan Kesihatan Belia
2024 ke Arah HIV/AIDS Sifar,
kelmarin.

Program yang julung kali
dianjurkan oleh Ahli Lembaga
Pelawat Hospital (ALPH),
Hospital Umum Sarawak (HUS)
itu diadakan di Mini Audltonum
CRC, HUS.

Menurut Pengarah Program,
Dr Ishak Johari, program itu
diadakan untuk meningkatkan
pengetahuan belia mengenai
HIV/AIDS, menerangkan tingkah
laku berisiko, mengurangkan
stigma dan diskriminasi serta
meningkatkan kesedaran sosial
dan rasa tanggungjawab.
~ "Selain itu, program ini juga
bertujuan meningkatkan akses
kepada ujian dan rawatan HIV
kepada belia-belia kita;’ katanya
pada Majlis Penutupan Program
Kesedaran dan Pendidikan
Kesihatan Belia 2024 ke Arah
HIV/AIDS Sifar, semalam .

Program penutupan itu
disempurnakan oleh Ahli
Parlimen Bandar Kuchlng, Dr
Kelvin Yii,

DANA... Dr Kelvin menyampaikan replika cek bernilai RM100,000 kepada ALPH Hospital Umum Sarawak.

Tambah Dr Ishak, program
diadakan berbentuk ceramah,
forum dan soal jawab interaktif
dengan peserta.

“Forum terdiri daripada tiga
panel doktor pakar penyakit

. berjangkit termasuk seorang

kaunselor iaitu Dr Chua Hock
Hin, Dr Hana Yasmin Marzuki dan
Sister Connie Francis;' katanya.
Beliau turut mengucapkan
terima kasih kepada semua
institusi terlibat dan berharap
program ini dapat memberikan

impak positif, khususnya dalam
penurunan kes positif HIV dalam
kalangan belia.

Pada majlis itu, Dr Kelvin
menyumbang dana sebanyak
RM100,000 kepada akaun ALPH,
Hospital Umum Sarawak.

Vaksin
haiwan
peliharaan

KUCHING: Semua pihak digesa
bertanggungjawab dan bergabung
tenaga membanteras rabies di
Sarawak.

Sehubungan itu, Timbalan
Pengerusi Jawatankuasa Pengurusan
Bencana Sarawak Datuk Buckland
Bangik menggesa semua sektor
sama ada kerajaan mahupun bukan
kerajaan bergabung tenaga dalam
memerangi rabies.

“Kita mesti mengakui bahawa
rabies bukan perkara kecil dan ia
bukan masalah saya atau anda, ia
adalah masalah semua orang.

“Maksudnya, daripada sektor
kerajaan dan swasta, kepada badan
bukan kerajaan dan pemimpin
masyarakat. Semua orang mesti
bersatu untuk melawan penyebaran
penyakit ini," katanya,

Beliau berkata demikian ketika
berucap dalam Majlis Perasmian
Kempen Stop Rabies 2024 oleh
Boehringer Ingelheim di Riverine
Ballroom, semalam.

Beliau berpendapat, matlamat
bebas rabies menjelang 2030 dapat
dicapai dengan usaha kolektif
memerangi penyakit tersebut.

Oleh ity, beliau menggesa
semua pemilik haiwan peliharaan
terutamanya kucing dan anjing
bertanggungjawab sepenuhnya
memastikan mereka divaksin.

"Sebagai pemilik haiwan
yang penyayang, pastikan anda :

memberikan vaksin kepada haiwan
peliharaan. y
“Anda harus bertanggungjawab
sekiranya tidak memberikan vaksin
kepada haiwan peliharaan anda,

"Paling penting pastikan hafwnn
anjing dilatih




